
Аннотация 
Мақолада Рақамли иқтисодиёт тўғрисида тушунча, уни Ўзбекистонда ривожлантириш бўйича амалга ошири-

лаётган ислоҳотлар ҳамда муҳим чоралар, ундаги мавжуд муаммолар ва унинг афзалликлари ёритилган.

В статье рассматриваются концепции цифровой экономики, реформы и важные меры, проводимые для ее разви-
тия в Узбекистане, а также существующие в ней проблемы и ее преимущества.

This given article is devoted to the concept of the digital economy, the reforms and important measures taken for its 
development in Uzbekistan, and also the existing problems and its advantages.

Ойбек МАМАНАЗАРОВ,
 профессор 

Дурдона ИНОЯТОВА, 
доцент 

Алишер СУЛТОНОВ, 
докторант

ТАҚИ Қурилишда менежмент кафедраси

Ўзбекистонда раºамли иºтисодиётни  
ривожлантириш йўналишлари

Направления развития цифровой экономики  
в Узбекистане

Directions of digital economy development in Uzbekistan

УЎТ: 330.3

Калит сўзлар: иссиқлик энергияси, локал ва индивидуал иссиқлик таъминоти тизимлари, марказ-
лашган иссиқлик таъминоти, энергия тежовчи замонавий технологиялар. 

Ўзбекистон Республикаси Президенти Шавкат 
Мирзиёевнинг жорий йил 24 январь куни Олий 
Мажлисга йўллаган Мурожаатномасида 2020 йил 
– “Илм, маърифат ва рақамли иқтисодиётни ривож-
лантириш йили” деб эълон қилинди ҳамда 2 март 
куни 2017-2021 йилларда Ўзбекистон Республика-
сини ривожлантиришнинг бешта устувор йўнали-
ши бўйича Ҳаракатлар стратегиясини “Илм, маъ-
рифат ва рақамли иқтисодиётни ривожлантириш 
йили”да амалга оширишга оид ПФ-5953-фармони 
билан давлат дастури қабул қилинди. Ушбу дасту-
руламал ҳужжат 284 та банддан иборат бўлиб, уни 
амалга ошириш учун 18 171,4 млрд. сўм ва 10 301,5 
млн. АҚШ доллари миқдорида маблағ сарфланиши 
кўзда тутилмоқда. 

Дастурда 5 йўналиш бўйича кўплаб муҳим чора-
лар белгилаб берилган. Жумладан:

– қонунчилик палатаси ҳамда Сенат фаолиятида 

фуқароларнинг Интернет тармоғидаги мурожаат-
лари асосида парламент ва депутат сўровларини 
шакллантириш, сайловчилар билан бевосита му-
лоқот қилиш мақсадида электрон портал ва мобиль 
иловадан фойдаланиш имконини берувчи “Элек-
трон парламент” тизими жорий этилади;

– “Mening fikrim” веб-порталининг мобиль ило-
васи ишга туширилади, унга келиб тушаётган му-
рожаатлар депутатлар, мутахассислар ва кенг жа-
моатчилик иштирокида ОАВлар орқали муҳокама 
қилиб борилади;

– “Э-омбор” товарларни ҳисобга олишнинг 
электрон тизими ишлаб чиқилиб, амалиётга жорий 
этилади;

– камида 800 мингта кенг полосали Интернет 
портлари яратилиб, 12 минг км. оптик толали алоқа 
линиялари ётқизилади;

– давлат хизматларини рақамли шаклга транс-

формация қилиш ва ахборот экотизимини ривож-
лантирилади;

– Тошкент ахборот технологиялари универси-
тети, Тошкент давлат юридик ва педагогика универ-
ситетларида тажриба тариқасида босқичма-босқич 
масофавий ўқитиш шакли жорий этилади;

– “Давлат фуқаролик хизмати ягона электрон 
ахборот-таҳлилий тизими” аппарат-дастурий комп-
лекси жорий этилади;

– 2020-2023 йилларга мўлжалланган Кибер-
хавфсизликка доир миллий стратегия ҳамда “Ки-
берхавфсизлик тўғрисида”ги қонун лойиҳаси 
ишлаб чиқилади;

– Ўзбекистон Республикасининг ягона ахборот 
сиёсати концепцияси ишлаб чиқилади ва тасдиқла-
нади.

Бундан ташқари “Рақамли Ўзбекистон-2030” 
дастури лойиҳаси ишлаб чиқилади. Мазкур лойиҳа 
доирасида қишлоқ хўжалигини рақамлаштириш ва 
соҳага илғор ақлли технологияларни жорий этиш 
имкониятлари тадқиқ этилади. Шунингдек, “Ақл-
ли” қишлоқ хўжалиги соҳасидаги халқаро илмий 
ишланмалар ва янгиликлар, уларни Ўзбекистонда 
жорий этиш имкониятлари, “Ақлли” қишлоқ хўжа-
лиги соҳасидаги жаҳон ишлаб чиқарувчиларининг 
(Google, Microsoft, IBM, SAP ва бошқалар) ноёб 
технологик ечимлари, “Ақлли” қишлоқ хўжалигини 
ва қишлоқ хўжалигига рақамли технологияларни 
жорий этиш дастурларини амалга ошириш бўйича 
жаҳоннинг илғор тажрибаси атрофлича ўрганила-
ди.

Баъзилар рақамли иқтисодиёт нега керак ва 
нима беради, деб ўйлаши мумкин. Рақамли иқти-
содиёт деганда, фақатгина Блокчейн (Blockchain) 
технологиясини ва улардан халқаро молия бозорла-
рида фойдаланиш масалаларини ёки криптовалю-
таларни тушуниш керак эмас. Албатта, Блокчейн 
технологияси, криптовалюталар ҳам рақамли иқти-
содиётнинг бир бўлаги. Лекин рақамли иқтисодиёт 
(Digital Economy) деганда, рақамли коммуникация-
лар, IT ёрдамида олиб бориладиган иқтисодиёт ту-
шунилади. Бунда, яширин иқтисодиётга барҳам бе-
риш воситаси сифатида ҳам қараш мумкин. Чунки, 
биринчидан, барча операциялар электрон рўйхат-
дан ўтилишига, иккинчидан шаффоф бўлишига 
эришилади. Қолаверса, ишлаб чиқаришда янги IT 
технологиялар қўлланилиши туфайли маҳсулот ва 
хизматларнинг таннархи ҳам пасаяди.

Рақамли иқтисодиётда рақамли кўринишдаги 

маълумотлар барча ижтимоий-иқтисодий соҳалар-
даги ишлаб чиқаришнинг асосий элементи ҳисобла-
нади ва бундай иқтисодиёт тизимига ўтиш мамлака-
тимизнинг глобал миқёсдаги рақобатбардошлилиги 
фуқароларнинг ҳаёт сифатини янада оширади, янги 
иш жойларини яратади, жадал иқтисодий ўсишга 
имкон яратади ҳамда миллий мустақилликни таъ-
минлайди.

Ўзбекистон Республикасида рақамли иқтисоди-
ётни ривожлантириш, ўз навбатида, бир қатор по-
тенциал афзалликларга эга бўлиш имконини тақдим 
этади:

– давлат секторида ҳам, бизнесда ҳам рақамли 
технологиялардан фойдаланиш имкониятига;

– интернет хизматларини ўз ичига олган мобиль 
алоқанинг кириб келиш жараёнининг юқори кўр-
саткичига эришишга; 

– рақамли иқтисодиёт инфратузилмасини яра-
тиш ҳамда ривожлантириш, шу жумладан, тар-
моқлар, маълумотларни қайта ишлаш марказлари, 
техник ва дастурий таъминотнинг замон талабла-
рига мос равишда ривожланишига. 

– саноатда рақамли технологиялардан фойдала-
ниш тажрибасига; 

– таълим тизимининг ҳар томонлама ривожла-
нишини ва янгиланиши таъминланишига;

– мамлакатдаги турли-туман компанияларнинг, 
фирмаларнинг, давлат корхоналарининг ҳамда биз-
неснинг ривожланишига пухта асос яратилишига.

Рақамли иқтисодиётни ривожлантириш бошқа 
мамлакатлар каби Ўзбекистон учун ҳам унинг дунё 
миқёсидаги рақобатбардошлигини белгилаб бе-
радиган стратегик аҳамиятга молик масалалардан 
биридир. Рақамли иқтисодиёт платформалари ту-
зишда асосий эътиборни қуйидаги йўналишларга 
қаратиш зарур: телекоммуникациялар, энергетика, 
транспорт, соғлиқни сақлаш, солиқ ва солиққа тор-
тиш, дори-дармонлар логистикаси, маълумотларни 
қайта ишлаш, туризм, ташқи иқтисодий фаолият, 
кўчмас мулк савдоси ҳамда ишлаб чиқариш. Айнан 
шу соҳаларнинг ривожланиши инфратузилма ва 
технологик базис яратишга имкон беради. Сўнгра 
уларни бошқа соҳаларга кўчирган ҳолда Ўзбекис-
тон етук рақамли иқтисодиётни максимал даражада 
тез ривожлантириши мумкин бўлади.

Шуни ҳам тан олиш керак-ки, Ўзбекистонга бу-
гунги кунда мақбул келадиган тадбир қисқа даврда 
– биринчи навбатда технологик ортда қолишдан 
қутулишдир. Айни дамда эса мамлакатимизда зарур 

миқдордаги тўлақонли иқтисодиёт субъектлари 
йўқлиги туфайли етук ва тўлақонли рақамли иқти-
содиётни ўз-ўзидан шакллантириш учун шарт-ша-
роитлар йўқ. Бу эса давлатимизга рақамли иқтисо-
диёт ривожланиши учун шарт-шароитлар яратиш, 
уни энг керакли соҳаларга йўналтириш ва бу жара-
ённи имконият даражасида рағбатлантириш керак-

лигини билдиради.
Хулоса ўрнида шуни айтиш мумкинки, мавжуд 

муаммоларга қарамасдан, рақамли иқтисодиётни 
жорий этиш ва ривожлантириш бўйича давлат сиё-
сатини изчил амалга ошириш Ўзбекистонни жаҳон 
иқтисодиётидаги стратегик мавқеини мустаҳкам-
лашнинг ягона йўли ҳисобланади.

